
Esesusi Dima 2:2 Anno zaa puuni ka ya daa be ni, yan daa doli duniya wa
yela soori maa, n-gyeemni Sibeso non su saazugu ni pesigu fukumsi.
Pampanno ka nona na tumni ban bu wumni Naawunni noori la sufu ni.

Matiyu 6:10 Kye ka i naam kye na; Kye ka ba tumni i yuubu yela N-nini
duniya wa ni, Hoo ban ninni arizana ni seem.

Luuki 22:42 ka gbaani tinna n-susi Naawunni n-yeli, "M Ba, di yi nye la i
yuubu non be seem, kye ka namsigu kobeaa wa gaari ka kye ma: di kye
ka n nyu di! - Amaa di pa man non boori seem la ninma, amaa nyin non
boori seem maa ninma!"

Gyoni 16:7-9 Amaa n yetti ya la yelimanni, ni, di kpa ni n nin bakki ka kye ya,
dama n yi bu kyanni, Sunnna maa ku kye na. Man mun vyi ti kyanni, n nin
tum u ya saani na. 8 Ka u vyi ti kye na, u nin kasigi n-ti duniya wa niriba
ba tumbeeri taalli yela, ni ba yelimanni kaalinsi yela, ni Naawunni sariya
karibu yela. 9 U nin wulisi ban tum taalli seem yela, dama ba bu nini ma
yedda;

2 Timati 2:10 Dizugu ka n ninni sugru, wahala yela zaa puuni. N ninni lala ni
n ti sunni ninvugseeba Naawunni non daa gamsi la, ni di kye ka ba gba
nin toaai n-nya tuliginsim din be Kirisita Yisa saani, ka mari gyirima din
ku naai la.

Room Dima 15:20,21 Ya bu nya? - M ba'a kur be la timpaala ni, ni n ti mooli
lahabasunnu maa luginseaa niriba ban na bu wum Kirisita yuuri la ni.
Lala ka n ku meeri n-tomni so nyeebri zugu. 21 Amaa di be la hoo din
pun sobi n-dooli seem la, ni :- "Ban na zi n-wum u lahabaari la, Ban nin
nya ka banni: Ban na zi n-wum u yela maa, Ban nin banni di gbinni."

Tuumudima Tuma 2:36,37 Lala zugu ya kye ka ya lzragli niriba zaa sakki ka
banni, ni, halli ni ya daa zanni Yisa n-ku u maa zaa yori, Naawunni daa
zanni u n-kye ka u ti nini ti Dugma, ni Masiiya ti Tuligra." 37 To; ka ban
daa wum yetto'a wa n-naai la, ba sufu daa sa'amiya pam, ka ba daa
boosi Piita ni u taaba maa, ni, "Ti mabiisi, wula ka ti ya n-nini?"

Hibruu Dima 4:2 Naawunni lahabasunnu maa daa paai tirim gba saani na,
kaman di daa paai ban saani seem la. To, ban daa wum lahabaseaa daa
bu ku ba bukyi, dama ban non daa wum maa, ba daa bu nini di yedda.

Gyerimaaya 24:7 - Matiyu 22:37 Ka Yisa daa labsi n-yeli u, "Ni, 'Zannma i
sufu n-wuri i Dugma Naawunni, ni i siiya, ni i teesa zaa.'

Tuumudima Tuma 16:14 Ka po'aso daa be beni ka u yuuri boonni Liidiya. U
daa yi la Tayatayira tinna ni na, ka daa koosiri kyinkyinsuma an ligri daa



zoaai. Pa Yehudiyapo'a n daa nye u, amaa u daa doli Yehudiyadima soori
n-gyeemni Naawunni. Naawunni daa kye ka u nini neaai, ka u daa wum
Pola yetto'a maa ka sakki.

Matiyu 13:14-16 Dizugu anabi Aizaaya yelisim maa daa yeli n-ti la bana,
ni :- "Ti Dugma yeliya, ni :- "Ya nin wum, m-maali n-wum, Amaa ya ku
banni di gbinni. Ya nin gosi m-maali n-gosi, Amaa ya ku nya di. 15 Dama
n niriba wa muna - Ba sufu ni teesa bu zulima, Ba ligi la ba tuba, Ba
mumni ba nini: Dama di yi pa lala Ba nini naa n-nyara, Ba tuba naa n-
wumna, Ba sufu ni teesa naa n-neaara, Ka ba ti labi n saani na Nti nya
tippu n saani." ' " 16 Ka u daa laa n-yeli ba, ni, "Ya nini non nyari wa zugu
ka ya mari la zugsunnu! - Ni ya tuba non wumni maa zugu gba.

Aizaaya 6:9,10 - Tuumudima Tuma 28:27

Maaki 4:11,12 Ka u daa yeli ba, ni, "Yarim muna - Naawunni siri ti ya soori
ni ya banni u naam yeliso'ara non nye seem zaa. Amaa ban kpalim la nin
wum yela zaa ka a be nyesa ni. 12 Ni :- 'Ba nin gosi m-maali n-gosi,
Amaa ba ku nya seela: Ba mun nin wum m-maali n-wum, Amaa ba ku
banni di gbinni. Di yi pa lala, ba da naa n-labi Naawunni saani na, Ka u
da kye ba taalli m-penni ba."'"

Gyoni 12:39,40 Di wulisiya, ni, ba ku toaai n-nini yedda. Aizaaya mun daa
maali n-yeli, ni :- 40 "U kye ka ba nini n zoomna, Ka ba sufu ku sakki n-
wumna. Di yi pa lala ba nini nin neaai n-nyara, Ka ba sufu nin wumni n-
takkra, Nti nya tippu n saani.”

Room Dima 11:7,8 Bo yaasa? lzraeli dima daa bu nya ban daa boori
bunseelli nimmoaa la, amaa ninvugyiisa maa daa nya di. Ban kpalim
maa mun daa mari tuppuwumni, 8 hoo din daa sobi seem la, ni :-
"Naawunni daa ti ba sibugsiga - U kye ka ba nini ku nya, U kye ka ba
tuba ku wum, Halli nti paai zuna."

2 Tesalonika Dima 2:10,11 Ka u nin ti zanni ala'akyi tuma n-yomsiri
ninvugseeba ban baasiri yori. Ba nin baasi yori dama ba za'asiya, ni, ba
ku wuri yelimanni maa ka nya tuliginsim. 11 Dinno zugu ka Naawunni
tum la kyirinnu din mari yiiko nti ba, ka ba nini ziri maa yedda.

Matiyu 13:18-23 Ka u daa yeli ba, ni, "Ya wummal! - ka banni bumbura
nyesiri maa gbinni. 19 Sokam non wum Naawunni nhaam lahabaari maa
ka bu banni di gbinni maa ka Yelibeeri Daana maa kye na n-fa yeligu
maa u sufu ni, nona n nmanni la bumburiseesi an lu sokpanna. 20
Ninvugso mun non nmani la bumbura an lu kuga zugu la n nye s non vi
wum yeligu maa sahanseaa la, u yi deaai ka la ni sufupeelli; 21 amaa ka
di bu kpe u sufu ni ni yelimanni, ka u nya'a kaalinsi zugu u bu yuura:
dizugu yelibeoo bee volisigu yi ti kye na Naawunni yeligu maa zugu, u vyi
labi la nyaanna yooma. 22 Ninvugso non nmanni bumbura an lu goosi ni



la n nye so non yi wum yeligu maa poi, ka laa n-zanni duniya wa yela m-
mugsi u manna, ni bundaantirigu yela gba; ka dizugu ka Naawunni yeligu
bu toaai m-bunni u sufu ni nti zoaai na n-wanni tunsuma wala. 23 Amaa
ninvugsd non nmanni la bumbura an lu tam zii la n nye so non wum
lahabaari maa ka banni di gbinni la, nona n nye so non nin wanni
tunsuma wala - halli kobkobga, bee pisiyooyoobu, bee pisitata."

2 Korinti Dima 3:15,16 Halli ni zuna, ba vyi ti karimni Musa zaaligu gbannu
la, saariga maa na kpalim m-pili la ba yem. 16 Amaa ba nin toaai m-basi
ka, hoo Litaafi la non yeli Musa yela seem la, ni, "Non daa ti nmaligi n-
kpa Naawunni saani maa, di saha ka saariga maa daa piligi."

Hoseaa 11:3-7 - Matiyu 11:28-30 Ni, "Ya ninvugseeba ban zi zikara n-gye
zaa, ya kyema n saani na, ka n nin kye ka ya vuusi. 29 Kye ka man ni
yarim la'am n-tumna: di nmani la hoo nigi ayi non darigri na'adoo seem,
ya nin ti bamsi tuma man saani, dama ninvugmanni n nye ma, ka laa m-
mari sufubaalim. Ya nin vuusi ni sufudoaa. 30 Dama n na'adoo wa ku
nmaari ya, ka n ziya maa fa'asi ni."

Tuumudima Tuma 26:18 | nin kye ka ba nini neaai; i nin kye ka ba nmaligi
ka kye zibsim maa, n-kye neesim maa ni na; i nin kye ka ba nmaligi n-yi
Sintaani fukumsi ni m-paai Naawunni saani na, ka ba nin ti nini ma yedda
halli nti nya ba taalli zaa kye-m-penni, ka la'am Naawunni niriba
sunsukkuni.'

2 Timoti 2:24-26 Ka ti Dugma tuntumna mun bu sum ni u nmeeri
nangbankpeemni. Di laa n-sumni ni u mari nirilim zanni kyanni sokam
zaa saani, ka mi wulisigu sunna, ka nye la non diri sugru halli bumbeeri
puuni gba. 25 Di laa n-sumni ni u be la baalimm n-wulisiri ban nmeeri
nangbankpeemni, ni, ba ti banni din tuusi. Dama di pa seelli ka
Naawunni ti kye ka ba takki ba teesibeeri ni ba ala'akyi soori nti banni
yelimanni non nye seelli. 26 Sintaani daa pun beri u kye'ariga n-gbaai ba,
ka kye ka ba tum u sufu yuubu zaa; amaa di yi pa seem Naawunni nin ti
kye ka ba labi n-teesiri teesisuma yaasa.

Kasigri 3:17-19 Halli ya yetti, ni, '‘Bundaandima n nye ti - ti mari la marigu
pam ka bu konni seelli!" - amaa ya bu banni, ni, ya siri nye la faradima, ka
wahala mari ya, ka ya konni bunseelli kam; ya laa n-zoom zaa ka kyenni
beelli, situra ka ni. 18 Mani n kpaamni ya, ni, ya kyem n saani na n-da
salima - ban zanni bugum n-kuri seesi ka a ti leebi kasikasi maa - ka ya
siri nin leebi bundaandima: ya daama situripeela n-yea, ka lala nin ligi ya
beelli kyenni vi maa: halli ka da nini mirigri gba, ka di nin kye ka ya nini
neaara. 19 Ya bu nya? - Man non wuri seeba zaa, ban ka n sa'asiri ka
kpamsiri, ni ba ti bamsi yam. Dinzugu ya kye ka ya nini moaai ka takki ya
teesibeeri ni ya tumbeeri soori.



2 Korinti Dima 7:10 Naawunni zugu sufusa'annu wa zugu siri kye ka ti takkri
ti sobeeri nti nya tuliginsim, ni ti sufu ku laa m-miligi; duniya wa
sufusa'annu mun taasiri ti kum ni.

1 Naaba 18:37 - God turned heart back to God

2 Korinti Dima 4:4 Dama Sintaani n kye ka duniya wa dima nya u n-gyeemni
u, ni, ba Naawunni. U siri kye ka ban ka yedda la sufu zoomna, ka bu
nyari neesimanni: lala neesim maa mun yi la lahabasunnu mooligu ni na
- lahabaari zanni n-kyanni Kirisita gyirima, ka non Kirisita mun nmani la
Naawunni deede.

Luuki 8:11-15 To; nyesiri maa gbinni nnoa :- Bumbura maa nye la Naawunni
yeligu. 12 Bumburiseesi an daa lu sokpanna ni la wulisiri la ninvugseeba
ban wum yeligu maa ka Sintaani laa n-yiisi ka ba sufu ni ka kye ba: ka ba
konni tuliginsim, yedda kaalinsi zugu. 13 To; ka kuga zugu dina la mun
nye la ninvugseeba ban wum yeligu maa, ka deaai ka ni sufumaasim;
amaa ban ka nya'a zugu di bu yuura, dama sahasunnu ka ba nini
Naawunni yedda; amaa di yi to sahanseaa, ba nin labi la nyaanna m-
basi. 14 Goosi ni dina la mun nye la ninvugseeba ban wum yeligu maa
ka ba teesa na kur be duniya wa yela ni la, ni ka neema ni ka bunnya'asa
ni la m-paasi. Lala zugu ka yeligu maa bu mari nyoori ba sufu ni. 15
Amaa tansunnu dina la nye la ninvugseeba ban wum yeligu maa ka
deaai ka ni yelimanni n-nini ba sufu ni; ka ba mari nyoori pam di zugu -
ba sufu puu antaam nla."

Tuumudima Tuma 15:11 Ay! Amaa tirima ninni yedda, ni, ti Dugma Yisa
wurilim tuma zugu ka u kye ka ti nin tuligi, ka lala n nye di n-tiri ban gba."

Room Dima 8:13 dama ya yi ti doli ningbina beesibeoo soori ya nin kpi.
Amaa ya beesigu yi doli la Sii maa soori, lala yi kye ka ningbinkorisi kpi,
ka yarima mun nin neaai.

